Dyspepsia: Management of dyspepsia in adults in primary care

(CG 17)

Gefið út af NICE í ágúst 2004


Heildarleiðbeiningar (228 bls.)


Samantekt (45 bls.)
Eins og venja er með leiðbeiningar frá NICE er í heildarskýrslunni gerð grein fyrir þeim rannsóknum sem liggja að baki einstaka ráðleggingum og þar sem skortur er á rannsóknum og óvissa um hvað eigi að ráðleggja sem bestu meðhöndlun* er það skýrt tekið fram. Rannsóknirnar fá ítarlega umfjöllun og lagt er mat á gæði þeirra og áreiðanleika og gerð grein fyrir stigun ráðlegginga.

Skilgreining NICE hópsins á dyspepsia (ísl. meltingartruflun): Einkenni frá efri hluta kviðar, sem eru til staðar 4 vikur eða lengur, þ.m.t. kviðverkur eða ónot, brjóstsviði eða nábítur, ógleði eða uppköst.  

Leiðbeiningunum er skipt í kafla með umfjöllun um m.a.:

a. órannsökuð meltingartruflun** (uninvestigated dyspepsia)

b. vélindabakflæði (gastro-oesophageal reflux disease)

c. sársjúkdóm

d. starfræna meltingartruflun

  (endoscopic negative non-ulcer dyspepsia)
Lykilatriði, sem leggja ætti áherslu á við innleiðingu (key areas for implementation), eru rakin í upphafi, m.a. ráðleggingar um: 

· hver séu hættumerki/-einkenni***

· hverja ætti að spegla fljótt og í hvaða tilvikum er ekki þörf á venjubundinni speglun. 

· að ekki sé hægt að ráðleggja með vissu eina línu í meðhöndlun*/rannsókn sjúklinga með órannsakaða meltingartruflun og þar sem hættueinkenni/-merki eru ekki til staðar. Í þessum hópi, þar sem ekki er byrjað á að spegla, er hægt að beita strax sýrulækkandi lyfjum (PPI í fullum skammti) eða rannsaka hvort sjúklingur er með H.pylori sýkingu. 

· greiningu á H.pylori án undangenginnar meðferðar þar sem ráðlagt er að nota annaðhvort útöndunarpróf (Carbon-13 urea breath test), mælingu á mótefnavaka í hægðum eða blóðvatnspróf á viðurkenndri rannsóknarstofu (laboratory-based serology). 

· upprætingarmeðferð á H.pylori  þar sem ráðlögð er 7 daga meðferð með PPI í fullum skammti með annað hvort metrónídazól 400mg x 2 ásamt clarithromycin 250mg x 2 eða amoxicillín 1 gr x 2 og clarithromycin 500mg x 2 (PMC eða PAC).

· að hjá sjúklingum með vélindabakflæði þar sem meðferðar er þörf ætti að byrja með PPI í fullum skömmtum í 1 til 2 mánuði og minnka síðan ef kostur er.  Ef einkenni koma aftur ætti að nota PPI í lægstu skömmtum sem halda einkennum í skefjum. 


Umfjöllun um meltingarónot í tengslum við notkun gigtarlyfja (NSAID) er nokkur en ekki ítarleg og varðar aðallega meðhöndlun á sársjúkdómi sem er af völdum NSAID.


Í lok leiðbeininganna er farið í gegnum atriði sem snúa að gæðamati og tillögur að frekari rannsóknum þar sem vitneskju er ábótavant. 

Vert er að taka sérstaklega fram að gert er ráð fyrir virkri og ábyrgri þátttöku lyfjafræðinga í meðferðinni. Þeim er ætlað að þekkja hættumerki og vera í stakk búnir og reiðubúnir til að vísa fólki til læknis sé ástæða til. Einnig eiga þeir að geta veitt ráðleggingar um t.d. lyf sem geta valdið meltingarónotum, holla lífshætti og lausasölulyf við meltingartruflun. 

Heildarleiðbeiningarnar eru 228 blaðsíður með 466 heimildum.  Á blaðsíðum 1–28  er endurtekin samantekt og efnisyfirlit og frá 29–40  er vinnulagi við gerð leiðbeininganna lýst. Þar á meðal er umfang leiðbeininganna, hvaða hópa þær eiga að ná til og fjalla um, hugsanlegir hagsmunaárekstrar höfunda, flokkun og  mat á gæðum rannsókna og hvernig staðið er að stigun ráðlegginga á grundvelli vísindalegs bakgrunns.

Leiðbeiningunum fylgja ítarlegar 34 blaðsíðna ráðleggingar ætlaðar sjúklingum eða þeim sem annast þá og almenningi.


________________________________

     *  Meðhöndlun er hér notað yfir management. 

  **  Sjá skilgreiningu á meltingarónotum/-truflun (dyspepsia) á blaðsíðu  42 í NICE leiðbeiningunum 

***   hættumerki/-einkenni: 

· langvinn blæðing frá meltingarvegi (chronic gastrointestinal bleeding)

· viðvarandi megrun án ásetnings (progressive unintentional weight loss)

· viðvarandi / vaxandi kyngingarerfiðleikar (progressive difficulty in swallowing)

· viðvarandi uppköst (persistent vomiting)

· járnskortsblóðleysi

· fyrirferð í efri hluta kviðar eða grunsamleg magamynd
(epigastric mass or suspicious barium meal)

